მუხლი 8. თავშესაფარში ადამიანით ვაჭრობის (ტრეფიკინგის) და ძალადობის მსხვერპლის/დაზარალებულის მიღება/ჩარიცხვა  და ბენეფიციართან დაკავშირებული დოკუმენტაციის წარმოება
1. თავშესაფარში ადამიანით ვაჭრობის (ტრეფიკინგის) და ძალადობის მსხვერპლის/დაზარალებულის  მიღებისას სავალდებულოა შემდეგი პროცედურების დაცვა:
ა) გასაუბრება;
ბ) თავშესაფარში განთავსება (ოთახის ჩვენება, თეთრეულის, სან-ჰიგიენის და სხვა აუცილებელი ნივთების მიწოდება);
გ)  თავშესაფარში ცხოვრების პირობების, თავშესაფრის მომსახურებების, შინაგანაწესისა და თავშესაფარში მოქმედი სხვა რეგულაციების გაცნობა;
დ) ხელშეკრულების დადება ბენეფიციარის თავშესაფარში მიღებიდან 72 საათის განმავლობაში.
2. თავშესაფრის ადმინისტრაცია ვალდებულია ბენეფიციარის პირადი საქმე აწარმოოს ფონდის დირექტორის შესაბამისი ბრძანებით დამტკიცებული შემდეგი ფორმების მიხედვით: 
ა) ხელშეკრულების ფორმა; 
ბ) შეთანხმება ხელშეკრულების ვადის გაგრძელების თაობაზე;
გ) თავშესაფარში მიღების ფორმა;
დ) ჯანმრთელობის მდგომარეობის შესახებ ფორმა;
ე)  დამოკიდებული პირის ჯანმრთელობის მდგომარეობის შესახებ ფორმა;
· ვ) ძალადობის მსხვერპლის/დაზარალებულის შეფასების ფორმა;  (ფორმა ივსება სოციალური მუშაკის მიერ თუ ხელშეკრულების ვადა აღემატება 15 კალენდარულ დღეს);
· დამოკიდებული პირის შეფასების ფორმა (ფორმა ივსება სოციალური მუშაკის მიერ თუ ხელშეკრულების ვადა აღემატება 15 კალენდარულ დღეს);
· ძალადობის მსხვერპლის/დაზარალებულის, სავარაუდო მსხვერპლის შემთხვევის მართვის გეგმა; 
· დამოკიდებული პირის შემთხვევის მართვის გეგმა; 
· ძალადობის მსხვერპლის/დაზარალებულის, სავარაუდო მსხვერპლის შემთხვევის მართვის გეგმის გადასინჯვა/შეფასება;
· დამოკიდებული პირის შემთხვევის მართვის გეგმის გადასინჯვა/შეფასება 
· მხარდამჭერი პირის ვიზიტის ფორმა, ასეთის საჭიროების შემთხვევაში (ავსებს სოციალური მუშაკი) 
რეაბილიტაცია-რეინტეგრაციის (შემთხვევის მართვის) ინდივიდუალური გეგმა;
ზ) რეაბილიტაცია-რეინტეგრაციის (შემთხვევის მართვის) ინდივიდუალური გეგმის შეფასება;
თ) თავშესაფრიდან დროებით გასვლის სპეციალური ფორმა (ადამიანით ვაჭრობის (ტრეფიკინგის) მსხვერპლთათვის/დაზარალებულთათვის);
ი) თავშესაფრიდან ამორიცხვის ფორმა;
კ) ბენეფიციარის  მიერ თავშესაფრიდან ამორიცხვის შემდგომ ერთწლიანი მონიტორინგის ფორმა (ავსებს სოციალური მუშაკი).	Comment by Ketevan Kalandadze: განსხვავდება ჩვენი ხედვის მიხედვით. თუ 15 დღეზე ნაკლები ვადითაა მაშინ 3 თვიანი მონიტორინგია, თუ 15 დღეზე მეტი დღით იყო თავშესაფარში მაშინ 1 წლიანი
3. პირად საქმეში ასევე უნდა ინახებოდეს:
ა) მსხვერპლის სტატუსის/დაზარალებულად ცნობის შესახებ დოკუმენტი (სავალდებულო);
ბ) პირადობის მოწმობის ასლი ან პირადობის დამადასტურებელი სხვა დოკუმენტი (არსებობის შემთხვევაში); 
გ) არასრულწლოვანი პირის შემთხვევაში – დაბადების მოწმობის ასლი (არსებობის შემთხვევაში);
დ) სხვა დოკუმენტ(ებ)ი (სამედიცინო, იურიდიული, სხვ.), რომელიც უკავშირდება ბენეფიციარის შემთხვევას/საქმეს.
4. ბენეფიციართან დაკავშირებით, თავშესაფარში უნდა ინახებოდეს ასევე: ფსიქოლოგის,  სოციალური მუშაკის, მედდის, იურისტის ჩანაწერები/ანგარიშები მათ მიერ ბენეფიციართან ჩატარებული მუშაობის შესახებ.	Comment by Ketevan Kalandadze: სოციალური მუშაკი რახან აკეთებს შეფასებას უკვე ჩანაწერი მის მიერ ჩატარებული მუშაობის შესახებ კიდე სხვა დოკუმენტია თუ იგულისხმება ის რაც შეფასებაში შედის უბრალოდ ადრე არ გქონდათ? 
5. თავშესაფრის უფროსი ვალდებულია  ადამიანით ვაჭრობის (ტრეფიკინგის) ან ძალადობის მსხვერპლის/დაზარალებულის თავშესაფარში  მიღების/ჩარიცხვის შემთხვევაში 24 საათის განმავლობაში, ხოლო არასამუშაო დღეებში მომდევნო სამუშაო დღეს, აღნიშნულის თაობაზე წერილობით აცნობოს ფონდის დირექტორს.
6. არასრულწლოვანი ბენეფიციარის (მსხვერპლის/დაზარალებულის ან დამოკიდებული პირის სტატუსით) თავშესაფარში ჩარიცხვის შემთხვევაში, თავშესაფრის უფლებამოსილი თანამშრომელი ვალდებულია, 24 საათის განმავლობაში, ხოლო არასამუშაო დღეებში მომდევნო სამუშო დღეს, აღნიშნულის თაობაზე წერილობით აცნობოს სსიპ სოციალური მომსახურების სააგენტოს.

